












Taama qulequtsiivugut, tusagassiuutini saqqummiussat
ilisarisinnaannginnatsigit.
Ippassaq (20. april) Qanorooq-mi ilanngutassiarineqartoq,
ilisarisinnaanngilara. Oqaatigineqarpoq Narsami inuit ima
avissaartuutsigisut allaat ilaqutariit imminnut ilassisinnaa-
junnaarsimasartut, oqaluukkumaneqaratik aniniaannartartut,
inersimasut uumissuinerat akerariittarnerat ima annertutigi-
lersimasoq allaat meeqqanut tuniluussimalluni.
Meeqqanngooq atuarfimmi qinngasaaruttalersimapput. 

Nalunaarusiortut qanoq sivisutigisumik Narsamiikkamik?
Ingasattajaarutit tusatsiakkat tamaviissa uppernarsinagit ilu-
moorsorisimagamikkit?

Meeqqat akornanni paasiniaalaarama, atuarfimmi Uran eqq-
artortarsimaneraat. Ilaat naaggaarput ilaat ataasiaq ilinniar-
titsisutik peqatigalugit Uran suunersoq eqqartorsimanerar-
paat.

Apersuinerni aperigaangakkit atuarfimmi imaluunniit
meeqqat akornanni tusarsimanersut qinngasaarussutigineq-
artarnersoq, tamarluinnarmik tusarsimannginnerarpaat
aamma naluaat taamaattoqartarsimanera. 

Meeqqat apersukkakka ilaat mikinerni, akullerni, annernilu
atuartuupput.

Taamaattumik Qanorooq-mi ilanngutassiaq takoreerlu-
gu ima inerniliivunga:

Avatitsinniit (nalunaarusiortut) Narsarmiut avissaartuutsin-
niarsaraat.
Naaggaartitsiniaanermi sakkut eqqortuunngitsut atorunikkit
soqutiginngivippaat, allaat meeqqat salluliuutigalugit.
Narsami pisartunit ilisimasaqaratik ilisimasalissuartut inis-
sikkusupput.
Narsarmiutullu oqarsinnaavunga, Narsami avissaartuuttoqa-
rani kisiannili isumaqatigiinngittoqarsinnaavoq Uran pillu-
gu. Immaqalu inuit ataasiakkaat sakkortuuliuutigisarpaat
kisiannili nunaqqatigiiusugut nalunngilarput ilaat inuttut
allaanerulaarnertik aallaavigalugu sakkortuuliortartut, taak-
kuli itisuumik tiguneqarneq ajortut.

Tamanut kaammattuutigerusuppara akerliussutsimik takutit-
sisoqarnialersillugu meeqqat sunngitsutut tigusarineqartar-
neri unitseqqullugu. Taamaaliornikkut meeqqat ajortumik
sunnerneqannginnissaat qularnaarniarneqarsinnaammat.

Tassami akerliussutsinik takutitsisoqartillugu meeqqanik
ilalersortarneq takornartaanngimmat isornarlunilu assut
eqqarsarnarluni.

Tamannalu meeqqat sinniisaaniit maluginiaqqullugu tikkua-
rumavarput.

Nalunaarusimi oqaatigineqartut ilaat innuttaasut
paasissutissanik amigaateqartunik pisimannginneran-

nut imaattumik ilanngusserusuppuguttaaq:

Isumaqarpugut paasititsiniaasoqartillugu paasititsiniaajar-
tortut Narsamiissinnaasut sivisunerusumik, aammalu aaq-
qissuusaanerusumik oqallittoqarsinnaasoq.

Soorlu: Sap.ak. maaniikkunik, ulloq ataaseq atorneqarsin-
naavoq Uran sunarpiaanersoq eqqartorlugu, ullu alla igitas-
sat (tailings) qulequtaralugu ullullu tamaasa qulequtaq alla.

Taamalu ilisimatuut tatigalugit, pinissaq pisariaqarluinnar-
poq. Taakkumi ukiorpassuit ilinniareersimasarput aammalu
ukiorpassuit ilaat allaat ukiut 42 ilisimatusarsimasarlutik.
Taakku taaneri tunngaveqarpoq, naaggaartut ilisimatuut
apeqqusersinnaasarmatigit inuttullusooq saassullugit kiap
akissarsiai akilertarneraanik apeqqusersuillutik. Aali ilaat
imminneq ilinniagaqaratik suliffeqanngitsuullutik imminnut
ilisimatuunit ilisimasaqarnerulersorisarneq unitseqqunar-
mat.

Naggaterpiaatigut sakkortuummik kaammattuutigissavarput
angertitsiniaanerit aammalu naaggaartitsiniaanerit piunnaar-
lugit, unitsillugit oqallinneq nangeqqissagipput.
Tamatumani ilisimatuussutsikkut ilisimasat – ilumoortullu
aallaavigalugit oqallinnissaq assorsuaq kissaatiginarmat. 
Tamassi torersumik oqallilluarnissamut kaammattuivunga,
eqqunngitsut tusatsiakkat piviusuunngitsut tunngavigiunna-
arlugit. 
Ilami tusaaniarluarutta tamatta paasinnissinnaasarpugut,
isummat pigiliutiinnakkat uninngaffigiinnarnagit.

Kalaallit Nunaanni kommunit kommunillu akornanni
avissaartuunnerit pineqaleruttornerisa nalaani, kom-
munit suleqatigiinneri sammineqarneruleqqinnissaat
Kommune Kujallermit Qeqqata Kommunianiillu pinga-
artinneqarpoq.

Tunuliaqutaq 
Kommunit marluusut nunatsinni kommunitut minnerusutut
– nunami inissisimanikkut innuttaassuseqarnikkullu – sule-
qatigiinnissamik, misilittakkanik avitseqatigiinnissamik kii-
salu kommuninut taakkunani innuttaasunut iluaqutaasus-
samik ineriartortitsinissamik pissusissamisoortuuneranik
isiginnipput.

2009-mi kommunit kattunneqarnerisa kingorna kommunit
marluullutik suleqatigiilernertik samminerulerniarlugu kii-
salu annertusarniarlugu, suleqatigiinnissamik isumaqatigiis-
susiortoqarpoq.

2013-imi ataatsimoorussamik iPads-it pillugit suliniummik
aallartitsinikkut suleqatigiinneq annertusarneqarpoq, maan-
namullu tigussaasunik suleqatigiinnikkut ineriartortinneqar-
tuarluni.

Kommune Kujalleq 2016-imi apriilip 24-ani 25-anilu
Sisimiunut isumassarsiuutigalugi tikeraarnermini kiisalu

kommunit marluusut Aningaasaqarnermut ataatsimiititaliaat
2016-imi apriilip 25-ani ataatsimeeqatigiinnerisa kingorna
suleqatigiinnermut isumaqatigiissut atsiorneqassalluni.

Suleqatigiinnissamut isumaqatigiissummi tullinnguuttut
sammineqarput:
• Kommunit innuttaasunik sullissinerisa 

pitsanngorsarneqarnissaat
• Sulisunik piginnaanngorsaaneq ineriartortitsinerlu
• Inuussutissarsiornikkut periarfissanik ineriartortitsineq, 

taamaalilluni inuiaqatigiinnut iluaqutissaq 
annertusarneqassalluni

Suleqatigiinnermut isumaqatigiissummi siunissaq ungasin-
nerusoq eqqarsaatigalugu anguniagaqarpoq, taamatullu
tigussaasunik erngerluni naammassineqartussanik suleqati-
giinnermut suliniutinik imaqarluni.

Isumaqatigiissutit pisariaqartitsineq naapertorlugu aqunneq-
artuupput, taamaalilluta kissaateqarnertigut suleqatigiinneq
annertusarneqarsinnaallunilu annikillisarneqarsinnaasutut,
suleqatigiinnermut isumaqatigiissummi tunngaviupput,
taama borgmesterit tusagassiutinut nalunaarutiminni allap-
put.

Kommune Kujalleq aamma Qeqqata Kommuniata
akornanni suleqatigiinnermut isumaqatigiissutaat







Sapaatip akunnera 18-imi imigassamik aalakoornartumik
atuisarnerput imertariaaserpullu isiginiartarparput. Ukioq
manna sapaatip akunnera 18-imi qulequtaavoq meeqqat
inuusuttullu imigassamik aalakoornartumik atuilinnginnis-
saannut inersimasut akisussaaffiat. Oqaasinnaaq
“Oqaloqatigiittaritsi” atorlugu meeqqavut imigassamik
aalakoornartortalimmik oqaloqatiginninnissamik kajumis-
saarivoq.

Peqqissutsimut Naalakkersuisoq Doris Jakobsen illoqarfin-
nit 11-init nunaqarfinnillu 26-init qinnuteqaatit sapaatip
akunnera 18-imi aaqqissuussinernut tapiissuteqarnikkut
akuerisimavai.

-”Nuannaarutigaara ukioq manna aamma sap.ak. 18 malun-
nartinniarlugu annertuumik tapersersorneqarmat neriuuti-
gaaralu oqallinneq uummaarikkumaartoq. Inersimasut aki-
sussaaffiat meeqqallu peqqinnarnerusumik inooriaaseqar-
nissaannik periarfissinniarlugit tapersersorniarlugillu
ukkanniarlugu aalajangersimavugut  ”, taamak oqarpoq
Peqqissutsimut Naalakkersuisoq Doris Jakobsen nangilluni-
lu:

-” Angajoqqaat inersimasullu meeqqat akornaniittut meeqq-
at inuusuttullu peqqinnerannut aalajangiisooqataasarput.
Meeqqagut oqaloqatigigaangatsigit, piffissamik atueqatigi-
gaangatsigit, sunngiffimmilu sulerineranni sammisassani

tapersersoraangatsigit, inuunermi peqqinnartumi tupator-
fiunngitsumi imigassartorfiunngitsumi allanillu aanngajaar-
niutinik atuiffiunngitsumi tapersersortarpavut.”

Sapaatip akunnera 18-ip aallaavigaa innuttaasut peqqinne-
runissaannut pilersaarutip Inuuneritta 2-p siunertaa meeqqat
inuusuttullu atornerluisunngunnginnissaat pinaveersaassal-
lugu, maaniinnaq inersimasut aalakoortut ersinnerat killilis-
sallugu aalakoornartumillu atuineq annertunerpaamik killi-
lissallugu.

Uge 18 er ugen, hvor vi sætter fokus på vores alkoholkultur
og drikkemønstre. Overskriften for årets Uge 18 er voksnes
ansvar for at forebygge, at børn og unge drikker alkohol.
Med sloganet ”Tag snakken” opfordres vi til at tale med
vores børn - også om alkohol.

Naalakkersuisoq for Sundhed, Doris Jakobsen, har imøde-
kommet ansøgninger fra 11 byer og 26 bygder om tilskud
til afholdelse af Uge 18 arrangementer.

-”Det er dejligt, at der igen i år er så stor opbakning til at
markere Uge 18, og jeg håber, at debatten bliver livlig. Vi
har valgt at sætte fokus på voksnes ansvar og mulighed for
at støtte børn og unge i en sund livsstil”, siger
Naalakkersuisoq for Sundhed Doris Jakobsen og fortsætter:

-”Det er afgørende for børn og unges sundhed, at forældre
og andre voksne omkring dem spiller en aktiv rolle i deres
liv. Når vi taler med vores børn, bruger tid sammen med
dem og støtter dem i en aktiv fritid, støtter vi dem samtidig
i et sundt liv uden tobak, alkohol og andre rusmidler.”

Uge 18 tager afsæt i folkesundhedsprogrammet Inuuneritta
II’s mål om at forebygge, at børn og unge starter et mis-
brug, at begrænse synligheden af påvirkede voksne og at
reducere alkoholforbruget mest muligt.

Oqaloqatigiittaritsi - Sapaatip akunnera 18-imi
Tag snakken i Uge 18

”Nuannaarutigaara, Inatsisartut isumaqatigiissut meeq-
qanik inuusuttunillu video atorlugu apersuisarnermut
maleruagassanik allannguinissaq tapersermassuk.
Siunnersuutip taperserneqarnerani meeqqat inuusuttul-
lu amerlanerusut sakkortuumik pinerluffigineqarsima-
tillutik video atorlugu apersorneqarsinnaalerput”,
Pinngortitamut, Avatangiisinut Inatsisinillu Atuutsitsinermut
Naalakkersuisoq Mala Høy Kúko oqarpoq.

Inatsisartut ullumi ataasinngornermi 25. april 2016-imi
maleruagassat atuuttut video atorlugu apersuisarnermik ila-
neqarnissaannut aalajangiiffigisassatut siunnersuut suliaraat.
Maleruagassat nutaat atuutilernerisigut, video atorlugu
apersuisarnermi ukiunut killissarititaasut 12-iniit 15-inut
qaffanneqarput. Pisut ilaanni inuusuttut 18-it tikillugit
ukiullit video atorlugu apersorneqarsinnaassapput.

Maleruagassat Folketingimit akuersissutigineqarunik ern-
gerlutik atuutilernissaat naatsorsuutigineqarpoq.

”Meeqqat inuusuttullu paarilluarneqarnissaannut immikkut
akisussaaffeqartugut Naalakkersuisut isumaqarput.
Minnerunngitsumik pinerlunnermik sakkortuumik, soorlu
persuttarneqarnermik kinguaassiutitigullu atornerlunneqar-
nermik unioqqutitsivigineqartillugit. Video atorlugu aper-
suisarnermik aaqqissuussinerup annertusineqarnerani
meeqqat inuusuttullu taamatut atugaqartut immikkut eqqar-
saatigineqarsinnaanissaat ajornarunnaarpoq. Meeqqat inuu-
suttullu taamatut illersorneqartariaqartut Naalakkersuisut
isumaqarput. 
Taamaattumik Inatsisartut siunnersuummut tapersiinerat
Naalakkersuisunit naammagisimaarneqarpoq”,
Pinngortitamut, Avatangiisinut Inatsisinillu Atuutsitsinermut
Naalakkersuisoq Mala Høy Kúko oqarpoq.

”Det glæder mig, at et samlet Inatsisartut bakker op om
at ændre reglerne for videoafhøring af børn og unge.
Tilslutningen til forslaget betyder, at flere børn og unge
kan videoafhøres, når de udsættes for grov
kriminalitet”, udtaler Naalakkersuisoq for Natur, Miljø og
Justitsområdet, Mala Høy Kúko.

Inatsisartut har i dag, mandag den 25. april 2016, behandlet
et beslutningsforslag om en udvidelse af de gældende regler
om videoafhøring. De nye regler indebærer, at aldersgræn-
sen for videoafhøring hæves fra 12 år til 15 år. I nogle til-
fælde vil unge op til 18 år også kunne blive videoafhørt.
Reglerne forventes at kunne træde i kraft snarest muligt
efter vedtagelsen i Folketinget.

”Det er Naalakkersuisut’s holdning, at vi har et særligt
ansvar for at tage godt hånd om børn og unge. Det gælder
ikke mindst, når de udsættes for grove kriminalitetsovertræ-
delser som vold og seksuelle overgreb. Med en udvidelse af
videoafhøringsordningen bliver det muligt at tage særligt
hensyn til denne gruppe af udsatte børn og unge.
Naalakkersuisut mener, at børn og unge fortjener denne
beskyttelse. 
Derfor er Naalakkersuisut tilfreds med den opbakning,
Inatsisartut har givet forslaget”, udtaler Naalakkersuisoq for
Natur, Miljø og Justitsområdet, Mala Høy Kúko.

Meeqqat sakkortuumik pinerluffigineqartut 
pitsaanerusumik pineqartalissapput
Bedre behandling af børn, der udsættes for grov
kriminalitet

